
	Dyddiad: 
	Cyfnod Sylfaen 
	Athro/Athrawes:

	Amcanion Dysgu
	
	· I feddwl beth mae’n ei olygu i ofalu am yr amgylchedd a deall beth mae Gelli Gyffwrdd yn ei wneud i weithio’n gynaliadwy. 
· I ddeall y term ‘deunyddiau’.
· I adnabod ac enwi deunyddiau cyffredin a rhai o’u phriodweddau.

	Gweithgaredd Cychwynol 
	15 mun.
	· Agor PowerPoint, a wnaiff eich arwain drwy’r canlynol (stopiwch ar Sleid 10):
· Edrychwch ar wefan Gelli Gyffwrdd
 https://www.greenwoodfamilypark.co.uk (clip ffilm agoriadol, linc Menu-Things to do-Rides and Attractions); pa reidiau mae’r plant yn feddwl sy’n edrych mwyaf cyffrous? Pam? Annog y plant i edrych ymlaen at yr ymweliad.
· Esbonio fod Gelli Gyffwrdd wedi ceisio, o’r cychwyn, helpu i ofalu am yr amgylchedd. Beth ydych chi’n meddwl mae hyn yn ei olygu? Defnyddiwch y lluniau i feddwl beth maen nhw’n wneud i gyflawni hyn. 
· Trafodaeth: all y plant feddwl o beth maen nhw/ mae’r ysgol yn wneud i ofalu am y byd o’u cwmpas?  

	Prif Weithgaredd
	35 mun.

	· Nod arall Gelli Gyffwrdd yw sicrhau fod ymwelwyr yn cael hwyl. Maent yn gwneud hyn drwy gynnig gweithgareddau a reidiau gwahanol, i gyd wedi eu gwneud o ddeunyddiau gwahanol. Beth yw deunydd? All y plant feddwl am esiamplau – gwydr, pren, metal ayyb.- gwnewch restr ar y bwrddgwyn a’u rhoi mewn is-grwpiau os angen (e.e. metalau’n cynnwys haearn, dur; defnydd yn cynnwys cotwm, gwlân ayyb.)?
· Cardiau enwi (Taflen waith 1) – dewis plant i roi’r cerdyn deunyddiau ar wrthrychau yn y dosbarth maent yn meddwl sy’n cyd-fynd â’r cerdyn. Trafodwch bob deunydd- gosod ‘Munud o Her’ i ddisgybl; all y disgybl ddarganfod gymaint o wrthrychau wedi eu gwneud o’r deunydd mewn munud?!
· PowerPoint Rhan 2: Edrych ar luniau o’r reidiau o amgylch Gelli Gyffwrdd a meddwl am y deunyddiau maent wedi eu gwneud ohono. All y plant feddwl pam mae’r deunyddiau yna wedi cael eu dewis ar gyfer y reid benodol yna (e.e. trac metal ar gyfer y Ddraig Werdd gan ei fod yn gryf, defnydd ar gyfer y Neidiwr Anferth gan ei fod yn ymestyn/hyblyg)? Trafodwch sut mae deunyddiau’n cae; eu dewis ar gyfer gwrthrychau gwahanol yn ôl eu ‘priodweddau’.
· Taflen waith 2: cysylltu’r deunyddiau i’r gwrthrych ac os yn addas i oedran, cysylltu gyda’r priodweddau.

	Gwaith Ymestynnol
	
	· All y plant feddwl am y deunyddiau gwaethaf i’w defnyddio i wneud y gwrthrychau?! E.e. cadair wedi ei wneud o jeli neu sosban wedi ei wneud o gwyr! Gwnewch luniau ac ysgrifennu pam na fuasai’n syniad da.

	Crynhoi
	10 mun.
	· Pa syniadau a gafodd y plant a wnaeth y gwaith ymestynnol? Rhannwch. All y plant eraill feddwl am y deunyddiau gwaethaf i’w defnyddio i wneud y gwrthrychau canlynol (a rhoi rheswm): trampolîn; to; drws toiled cyhoeddus; sosban; drych. Defnyddiwch y rhestr deunyddiau a grëwyd/ cardiau enwi i helpu gyda syniadau.
· Atgyfnerthwch fod deunyddiau â phriodweddau eu hunain sy’n eu gwneud yn ddefnyddiol ar gyfer ambell i dasg a ddim i eraill. Os oes amser, trafodwch y deunyddiau gorau ar gyfer yr uchod a cheisio esbonio pam gan ddefnyddio eu priodweddau. 

	AGD
	
	Arsylwi, cwestiynau ac atebion, cyfraniad at drafodaeth ac ysgrifennu atebion ar y daflen waith.

	Cysylltiadau Cwricwlwm

	
	Amgylchedd, Lles, Amrywiaeth Diwylliant:
Dylai fod y plant yn cael cyfleoedd i 
· Gymryd rhan mewn gweithgareddau sy’n galluogi nhw i ddechrau deall  sut y gallent amddiffyn yr amgylchedd a gofalu am yr amgylchedd yn eu bywydau dydd i ddydd
· Ymateb yn frwdfrydig, yn sensitif, yn greadigol ac yn reddfol i syniadau a chwestiynau  
· Dangos gofal, parch a theimlad tuag at blant eraill, oedolion a’u hamgylchedd
Sgiliau Iaith, Llefaredd a Chyfathrebu
· Mynegi barn, rhoi rhesymau, a darparu atebion priodol i gwestiynau
· Cyfrannu at drafodaeth, gan ffocysu ar y pwnc testun a siarad yn eu tro 
Gwybodaeth a Dealltwriaeth Byd-eang
Dylai plant archwilio'r amgylchedd tu fewn a thu allan drwy
· Wrando ar syniadau eraill
· Trefnu a grwpio gwybodaeth
· Meddwl yn greadigol ac yn reddfol 
Dylai fod plant yn cael y cyfle i  
· Arbrofi gyda deunyddiau arferol gwahanol a defnyddio’r synhwyrau i’w trefnu mewn i grwpiau yn ôl eu priodweddau.
AdDCaDF
Amgylchedd Naturiol
Dylai dysgwyr gael cyfleoedd i:
· Ofalu am yr amgylchedd a chydnabod ei bwysigrwydd
· Deall bod gweithredoedd pobl yn gallu gwella neu niweidio’r amgylchedd
Treuliant a Gwastraff
Dylai dysgwyr gael cyfleoedd i ddeall:
· Fe all ffynonellau naturiol redeg allan
· Fe all rhai pethau cael eu hailgylchu ar eraill eu hail-ddefnyddio
· Mae pobl yn cynhyrchu gwastraff diangen 
Newid Hinsawdd
Dylai dysgwyr gael cyfleoedd i ddeall:
· Mae angen egni i bweru goleuadau, gwers a thrafnidiaeth
· Mae yna ffynonellau eraill o egni o’r haul a gwynt

	Geiriau Allweddol
	
	Deunyddiau, priodweddau

	Gwahaniaethu a MeiniPaef Llwyddiant 
	
	Mae’n bosib y bydd plant îs eu gallu angen cymorth gyda’r ail daflen waith ac efallai’n canolbwyntio’n unig ar yr ymarfer cyntaf. Dylai plant uwch eu gallu weithio’n fwy annibynnol a meddwl am y dasg estynedig; gan ddefnyddio eu dealltwriaeth o briodweddau a’u defnyddio ar gyfer syniadau newydd. 

Mi fydd y plant i gyd yn deall mai deunydd yw’r hyn mae gwrthrychau wedi cael eu gwneud ohono ac yn gallu enwi deunyddiau cyffredin a drafodwyd. Mi fyddan yn deall fod yna bethau y gallem wneud i helpu’r amgylchedd o’n cwmpas.
Mi fydd rhan fwyaf o blant yn gallu enwi llawer o ddeunyddiau cyffredin a deall fod deunyddiau â phriodweddau gwahanol ac felly’n ddefnyddiol ar gyfer gwahanol bwrpasau. Mi fyddan yn deall sut mae Gelli Gyffwrdd yn garedig tuag at yr amgylchedd.
Mi fydd rhai plant yn gallu rhoi awgrymiadau ar ba mor addas yw rhai deunyddiau ar gyfer gwahanol wrthrychau, a rhoi rhesymau’n seiliedig ar eu priodweddau. Mi allent ymestyn eu dealltwriaeth o’r hyn mae Gelli Gyffwrdd yn ei wneud i helpu’r amgylchedd a myfyrio ar eu bywydau eu hunain.

	Adnoddau/
Paratoi angenrheidiol

